МОНГОЛ УЛСЫН ИХ ХУРЛЫН 2017 ОНЫ НАМРЫН ЭЭЛЖИТ ЧУУЛГАНЫ  

11 ДҮГЭЭР САРЫН 02-НЫ ӨДӨР ТӨСВИЙН БАЙНГЫН 

ХОРООНЫ ХУРАЛДААНЫ ТОВЬЁГ

	№
	Баримтын агуулга
	Хуудас

	1.
	Хуралдааны товч тэмдэглэл:  
	2-7

	2.
	Хуралдааны дэлгэрэнгүй тэмдэглэл:

1.Монгол Улсын нэгдсэн төсвийн 2018 оны төсвийн хүрээний мэдэгдэл, 2019-2020 оны төсвийн төсөөллийн тухай хуульд өөрчлөлт оруулах тухай хуулийн төсөл /төслийн үзэл баримтлалыг хэлэлцэх эсэх/

2.Монгол Улсын 2018 оны төсвийн тухай, Нийгмийн даатгалын сангийн 2018 оны төсвийн тухай, Эрүүл мэндийн даатгалын сангийн 2018 оны төсвийн тухай хуулийн төслүүдтэй хамт өргөн мэдүүлсэн хууль, Улсын Их Хурлын тогтоолын төслүүд /төслийн үзэл баримтлалыг хэлэлцэх эсэх/

	8-12

12-19


  Монгол Улсын Их Хурлын 2017 оны намрын ээлжит чуулганы 

Төсвийн байнгын хорооны 11 дүгээр сарын 02-ны өдөр 

/Пүрэв гараг/-ийн хуралдааны гар тэмдэглэл


Улсын Их Хурлын гишүүн Д.Тогтохсүрэн ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 19 цаг 18 минутад Төрийн ордны  “Жанжин Д.Сүхбаатар” танхимд эхлэв. 


Чөлөөтэй: Ж.Батзандан, З.Нарантуяа, 

Тасалсан: Б.Наранхүү, С.Эрдэнэ.
Нэг. Монгол Улсын нэгдсэн төсвийн 2018 оны төсвийн хүрээний мэдэгдэл, 2019-2020 оны төсвийн төсөөллийн тухай хуульд өөрчлөлт оруулах тухай хуулийн төсөл /Засгийн газар 2017.10.27-ны өдөр өргөн мэдүүлсэн, төслийн үзэл баримтлалыг хэлэлцэх эсэх/

Хэлэлцэж буй асуудалтай холбогдуулан Сангийн сайд Ч.Хүрэлбаатар, Сангийн яамны Төсвийн бодлого, төлөвлөлтийн газрын дарга Ж.Ганбат, мөн газрын Төсвийн зарлагын хэлтсийн дарга О.Хуягцогт, Төсвийн орлогын хэлтсийн дарга Э. Алтанзул, Төсвийн нэгтгэлийн хэлтсийн дарга Д.Өлзийсайхан, Эдийн засгийн бодлогын газрын дарга Г.Батхүрэл, Төсвийн хөрөнгө оруулалтын газрын дарга З.Мөнх-Оргил, Хөгжлийн санхүүжилтийн газрын дарга Б.Доржсэмбэд, Санхүүгийн бодлогын газрын дарга Ө.Баттулга, Хууль, эрх зүйн газрын дарга П.Билгүүн, Санхүүгийн бодлогын газрын Санхүүгийн хөрөнгийн удирдлагын хэлтсийн дарга Ц.Зоригтбат нар оролцов. 

Хуралдаанд Төсвийн байнгын хорооны ажлын албаны ахлах зөвлөх Ц.Батбаатар, зөвлөх Б.Гандулам нар байлцав.


Хууль санаачлагчийн илтгэлийг Сангийн сайд Ч.Хүрэлбаатар танилцуулав. 


Танилцуулгатай холбогдуулан Улсын Их Хурлын гишүүн Ж.Мөнхбат, Ж.Эрдэнэбат, Ш.Раднаасэд нарын тавьсан асуултад Сангийн сайд Ч.Хүрэлбаатар хариулж, тайлбар хийв.

Д.Тогтохсүрэн: - Монгол Улсын нэгдсэн төсвийн 2018 оны төсвийн хүрээний мэдэгдэл, 2019-2020 оны төсвийн төсөөллийн тухай хуульд өөрчлөлт оруулах тухай хуулийн төслийн үзэл баримтлалыг хэлэлцэх нь зүйтэй гэсэн саналыг дэмжье гэсэн санал хураалт явуулъя.

Зөвшөөрсөн:                          13

Татгалзсан:                              1

Бүгд:                                       14

92.9 хувийн саналаар дэмжигдлээ. 

Байнгын хорооноос гарах санал, дүгнэлтийг Улсын Их Хурлын гишүүн Г.Тэмүүлэн Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 19 цаг 38 минутад хэлэлцэж дуусав.

Хоёр. Монгол Улсын 2018 оны төсвийн тухай, Нийгмийн даатгалын сангийн 2018 оны төсвийн тухай, Эрүүл мэндийн даатгалын сангийн 2018 оны төсвийн тухай хуулийн төслүүдтэй хамт өргөн мэдүүлсэн хууль, Улсын Их Хурлын тогтоолын төслүүд /Засгийн газар 2017.10.27-ны өдөр өргөн мэдүүлсэн, төслийн үзэл баримтлалыг хэлэлцэх эсэх/

Хэлэлцэж буй асуудалтай холбогдуулан Сангийн сайд Ч.Хүрэлбаатар, Сангийн яамны Төсвийн бодлого, төлөвлөлтийн газрын дарга Ж.Ганбат, мөн газрын Төсвийн зарлагын хэлтсийн дарга О.Хуягцогт, Төсвийн орлогын хэлтсийн дарга Э. Алтанзул, Төсвийн нэгтгэлийн хэлтсийн дарга Д.Өлзийсайхан, Эдийн засгийн бодлогын газрын дарга Г.Батхүрэл, Хөрөнгө оруулалтын газрын дарга З.Мөнх-Оргил, Хөгжлийн санхүүжилтийн газрын дарга Б.Доржсэмбэд, Санхүүгийн бодлогын газрын дарга Ө.Баттулга, Хууль, эрх зүйн газрын дарга П.Билгүүн, Санхүүгийн бодлогын газрын Санхүүгийн хөрөнгийн удирдлагын хэлтсийн дарга Ц.Зоригтбат нар оролцов. 

Хуралдаанд Төсвийн байнгын хорооны ажлын албаны ахлах зөвлөх Ц.Батбаатар, зөвлөх Б.Гандулам нар байлцав.


Хууль санаачлагчийн илтгэлийг Сангийн сайд Ч.Хүрэлбаатар танилцуулав. 


Танилцуулгатай холбогдуулан Улсын Их Хурлын гишүүн Ж.Мөнхбатын тавьсан асуултад Сангийн яамны Төсвийн бодлого, төлөвлөлтийн газрын Төсвийн зарлагын хэлтсийн дарга О.Хуягцогт, Төсвийн орлогын хэлтсийн дарга Э. Алтанзул нар хариулж, тайлбар хийв.


Улсын Их Хурлын гишүүн Ш.Раднаасэд, Ж.Мөнхбат нар санал хэлэв. 


Улсын Их Хурлын гишүүн Д.Тогтохсүрэн 15 хууль, 2 Улсын Их Хурлын тогтоолын төслийг хамтад нь хэлэлцье гэсэн горимын санал гаргав. 

Д.Тогтохсүрэн: - Улсын Их Хурлын гишүүн Д.Тогтохсүрэнгийн гаргасан горимын саналыг дэмжье гэсэн санал хураалт явуулъя.

Зөвшөөрсөн:                          15

Татгалзсан:                              0

Бүгд:                                       15

100 хувийн саналаар горимын санал дэмжигдлээ. 

Д.Тогтохсүрэн: 1.Төсвийн тухай хуулийн нэмэлт, өөрчлөлт оруулах тухай хуулийн төслийн үзэл баримтлалыг хэлэлцэх нь зүйтэй гэсэн саналыг дэмжье гэсэн санал хураалт явуулъя.

Зөвшөөрсөн:                          14

Татгалзсан:                              1

Бүгд:                                       15

93.3 хувийн саналаар дэмжигдлээ. 

2.Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслийн үзэл баримтлалыг хэлэлцэх нь зүйтэй гэсэн саналыг дэмжье гэсэн санал хураалт явуулъя.

Зөвшөөрсөн:                          15

Татгалзсан:                              0

Бүгд:                                       15

100 хувийн саналаар дэмжигдлээ. 

3.Хүүхэд харах үйлчилгээний тухай хуульд нэмэлт, өөрчлөлт оруулах тухай хуулийн төслийн үзэл баримтлалыг хэлэлцэх нь зүйтэй гэсэн саналыг дэмжье гэсэн санал хураалт явуулъя.

Зөвшөөрсөн:                          15

Татгалзсан:                              0

Бүгд:                                       15

100 хувийн саналаар дэмжигдлээ. 

4.Ашигт малтмалын тухай хуульд нэмэлт, өөрчлөлт оруулах тухай хуулийн төслийн үзэл баримтлалыг хэлэлцэх нь зүйтэй гэсэн саналыг дэмжье гэсэн санал хураалт явуулъя.

Зөвшөөрсөн:                          15

Татгалзсан:                              0

Бүгд:                                       15

100 хувийн саналаар дэмжигдлээ. 

5.Хуулийн этгээдийн улсын бүртгэлийн тухай хуульд нэмэлт оруулах тухай хуулийн төслийн үзэл баримтлалыг хэлэлцэх нь зүйтэй гэсэн саналыг дэмжье гэсэн санал хураалт явуулъя.

Зөвшөөрсөн:                          15

Татгалзсан:                              0

Бүгд:                                       15

100 хувийн саналаар дэмжигдлээ. 

6.Татварын ерөнхий хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төслийн үзэл баримтлалыг хэлэлцэх нь зүйтэй гэсэн саналыг дэмжье гэсэн санал хураалт явуулъя.

Зөвшөөрсөн:                          15

Татгалзсан:                              0

Бүгд:                                       15

100 хувийн саналаар дэмжигдлээ. 

7.Татварын ерөнхий хуульд нэмэлт, өөрчлөлт оруулах тухай хуулийн төслийн үзэл баримтлалыг хэлэлцэх нь зүйтэй гэсэн саналыг дэмжье гэсэн санал хураалт явуулъя.

Зөвшөөрсөн:                          15

Татгалзсан:                              0

Бүгд:                                       15

100 хувийн саналаар дэмжигдлээ. 

8.Газрын тухай хуульд нэмэлт оруулах тухай хуулийн төслийн үзэл баримтлалыг хэлэлцэх нь зүйтэй гэсэн саналыг дэмжье гэсэн санал хураалт явуулъя.

Зөвшөөрсөн:                          13

Татгалзсан:                              2

Бүгд:                                       15

86.7 хувийн саналаар дэмжигдлээ. 

9.Аж ахуй нэгжийн орлогын албан татварын тухай хуульд нэмэлт, өөрчлөлт оруулах тухай хуулийн төслийн үзэл баримтлалыг хэлэлцэх нь зүйтэй гэсэн саналыг дэмжье гэсэн санал хураалт явуулъя.

Зөвшөөрсөн:                          15

Татгалзсан:                              0

Бүгд:                                       15

100 хувийн саналаар дэмжигдлээ. 

10.Хувь хүний орлогын албан татварын тухай хуульд нэмэлт оруулах тухай хуулийн төслийн үзэл баримтлалыг хэлэлцэх нь зүйтэй гэсэн саналыг дэмжье гэсэн санал хураалт явуулъя.

Зөвшөөрсөн:                          15

Татгалзсан:                              0

Бүгд:                                       15

100 хувийн саналаар дэмжигдлээ. 

11.Малчин, хувиараа хөдөлмөр эрхлэгчийн тэтгэврийн даатгалын шимтгэлийг нөхөн төлөх тухай хуульд өөрчлөлт оруулах тухай хуулийн төслийн үзэл баримтлалыг хэлэлцэх нь зүйтэй гэсэн саналыг дэмжье гэсэн санал хураалт явуулъя.

Зөвшөөрсөн:                          15

Татгалзсан:                              0

Бүгд:                                       15

100 хувийн саналаар дэмжигдлээ. 

12.Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай хуульд өөрчлөлт оруулах тухай хуулийн төслийн үзэл баримтлалыг хэлэлцэх нь зүйтэй гэсэн саналыг дэмжье гэсэн санал хураалт явуулъя.

Зөвшөөрсөн:                          15

Татгалзсан:                              0

Бүгд:                                       15

100 хувийн саналаар дэмжигдлээ. 

13.Эрүүл мэндийн даатгалын тухай хуульд нэмэлт, өөрчлөлт оруулах тухай хуулийн төслийн үзэл баримтлалыг хэлэлцэх нь зүйтэй гэсэн саналыг дэмжье гэсэн санал хураалт явуулъя.

Зөвшөөрсөн:                          14

Татгалзсан:                              1

Бүгд:                                       15

93.3 хувийн саналаар дэмжигдлээ. 

14.Монгол Улсын Засгийн газрын тухай хуульд нэмэлт оруулах тухай хуулийн төслийн үзэл баримтлалыг хэлэлцэх нь зүйтэй гэсэн саналыг дэмжье гэсэн санал хураалт явуулъя.

Зөвшөөрсөн:                          14

Татгалзсан:                              1

Бүгд:                                       15

93.3 хувийн саналаар дэмжигдлээ. 

15.Засгийн газрын тусгай сангийн тухай хуульд өөрчлөлт оруулах тухай хуулийн төслийн үзэл баримтлалыг хэлэлцэх нь зүйтэй гэсэн саналыг дэмжье гэсэн санал хураалт явуулъя.

Зөвшөөрсөн:                          15

Татгалзсан:                              0

Бүгд:                                       15

100 хувийн саналаар дэмжигдлээ. 

16.”Монгол Улсын 2018 оны төсөв батлагдсантай холбогдуулан авах зарим арга хэмжээний тухай” Монгол Улсын Их Хурлын тогтоолын төслийн үзэл баримтлалыг хэлэлцэх нь зүйтэй гэсэн саналыг дэмжье гэсэн санал хураалт явуулъя.

Зөвшөөрсөн:                          15

Татгалзсан:                              0

Бүгд:                                       15

100 хувийн саналаар дэмжигдлээ. 

17.”Тогтоолын хавсралтад нэмэлт, өөрчлөлт оруулах тухай” Монгол Улсын Их Хурлын тогтоолын төслийн үзэл баримтлалыг хэлэлцэх нь зүйтэй гэсэн саналыг дэмжье гэсэн санал хураалт явуулъя.

Зөвшөөрсөн:                          14

Татгалзсан:                              1

Бүгд:                                       15

93.3 хувийн саналаар дэмжигдлээ. 

Байнгын хорооноос гарах санал, дүгнэлтийг Улсын Их Хурлын гишүүн Н.Амарзаяа Улсын Их Хурлын чуулганы нэгдсэн хуралдаанд танилцуулахаар тогтов.


Хуралдаан 44 минут үргэлжилж, 19 гишүүнээс 15 гишүүн ирж, 78.9 хувийн ирцтэйгээр 20  цаг 02 минутад өндөрлөв.

Тэмдэглэлтэй танилцсан:

ХУРАЛДААН ДАРГАЛАГЧ

УЛСЫН ИХ ХУРЛЫН ГИШҮҮН Д.ТОГТОХСҮРЭН

Тэмдэглэл хөтөлсөн: 

ПРОТОКОЛЫН АЛБАНЫ                                            

ШИНЖЭЭЧ  М.НОМИНДУЛАМ

МОНГОЛ УЛСЫН ИХ ХУРЛЫН 2017 ОНЫ НАМРЫН ЭЭЛЖИТ ЧУУЛГАНЫ ТӨСВИЙН БАЙНГЫН ХОРООНЫ 2017 ОНЫ 11 ДҮГЭЭР САРЫН 02-НЫ ӨДӨР /ПҮРЭВ ГАРАГ/-ИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Д.Тогтохсүрэн: - Би ямар ч байсан эхэлж байна. Гишүүдийнхээ үдшийн амгаланг айлтгая. Байнгын хорооны хурлын ирц 68.4 хувьтай болж ирц бүрдсэн тул Байнгын хорооны хуралдааныг нээснийг мэдэгдье. Байнгын хорооны хуралдаанаар хэлэлцэх асуудлаа танилцуулъя. Хэлэлцэх асуудал. 
1.Монгол Улсын нэгдсэн төсвийн 2018 оны төсвийн хүрээний мэдэгдэл, 2019-2020 оны төсвийн төсөөллийн тухай хуульд өөрчлөлт оруулах тухай хуулийн төсөл Засгийн газар 2017.10.27-ны өдөр өргөн мэдүүлсэн, үзэл баримтлалыг хэлэлцэх эсэх тухай.

2.Монгол Улсын 2018 оны төсвийн тухай, Нийгмийн даатгалын сангийн 2018 оны төсвийн тухай, Эрүүл мэндийн даатгалын сангийн 2018 оны төсвийн тухай хуулийн төслүүдийн хамт өргөн мэдүүлсэн 15 хууль, 2 тогтоолын төсөл ийм асуудал байна. 

Хэлэлцэх асуудалтай холбогдуулж саналтай гишүүн байна уу? Өөр саналтай гишүүн байна уу? Байхгүй байна. Асуудалдаа оръё. Сангийн сайд ирээгүй байна яах вэ? Хэлэлцэх асуудалдаа оръё. 
Нэг. Монгол Улсын нэгдсэн төсвийн 2018 оны төсвийн хүрээний мэдэгдэл, 2019-2020 оны төсвийн төсөөллийн тухай хуульд өөрчлөлт оруулах тухай хуулийн төсөл /Засгийн газар 2017.10.27-ны өдөр өргөн мэдүүлсэн, төслийн үзэл баримтлалыг хэлэлцэх эсэх/

Төсөл санаачлагчийн илтгэлийг Сангийн сайд Хүрэлбаатар танилцуулна. Хүрэлээ сайдыг урьж байна.
Ч.Хүрэлбаатар: - Байнгын хорооны хурал даргалагч, Байнгын хорооны гишүүд ээ,
Монгол Улсын нэгдсэн төсвийн 2018 оны төсвийн хүрээний мэдэгдэл, 2019-2020 оны төсвийн төсөөллийн тухай хууль, Улсын Их Хурлын 2017 оны 05 дугаар сарын 31-ний өдрийн хуралдаанаар батлагдсан. 

Мөн 2017 оны 05 дугаар сарын 31-ний өдрийн Монгол Улсын нэгдсэн төсвийн 2018 оны төсвийн хүрээний мэдэгдэл, 2019-2020 оны төсөөллийн тухай хуулийг батлагдсантай холбогдуулан авах арга хэмжээний тухай Монгол Улсын Их Хурлын 41 дүгээр тогтоолд Улсын Их Хурлын 2016 оны 11 дүгээр сарын 24-ний өдрийн хуралдаанаар батлагдсан эдийн засгийг сэргээх хөтөлбөр болон Олон улсын валютын сангийн өргөтгөсөн санхүүжилтийн хөтөлбөрийн хүрээнд хэрэгжүүлсэн эдийн засаг, санхүү, төсвийн бодлогын арга хэмжээний хүрээнд эдийн засгийн нөхцөл байдал сайжирч, төсвийн орлого нэмэгдэх нөхцөл байдал үүсэх тохиолдолд Монгол Улсын нэгдсэн төсвийн 2018 оны төсвийн хүрээний мэдэгдэл, 2019-2020 оны төсөөллийн тухай хуулиар батлагдсан үндсэн үзүүлэлтүүдийг 2018 оны төсвийн тухай хуулийг боловсруулах үед дахин авч үзэж, холбогдох өөрчлөлтийг дунд хугацааны төсвийн хүрээний мэдэгдэлд оруулах арга хэмжээ авч хэрэгжүүлэхийг Монгол Улсын Засгийн газарт даалгасугай гэж заасны дагуу холбогдох өөрчлөлтийг хуульд оруулахаар хуулийн төслийг боловсруулаад байна.
Олон улсын валютын сан болон Монгол Улсын Засгийн газар хамтран хэрэгжүүлж буй өргөтгөсөн санхүүжилтийн хөтөлбөрийн эхний шатны үнэлгээг 2017 оны 07 дугаар сарын 19-ний өдрөөс 08 дугаар сарын 02-ны өдрийн хооронд ажлын хэсгийн түвшинд хийсэн. Олон улсын валютын сангийн ажлын хэсгийн зүгээс хөтөлбөр сайн хэрэгжиж бүх тоон үзүүлэлтүүд тоон зорилтууд хангагдсан болохыг мэдэгдсэн. 
Түүнчлэн хөтөлбөрийн хоёр дахь шатны үнэлгээг Олон улсын валютын сангийн зүгээс ирж ажиллаж буй ажлын хэсэг урьдчилсан байдлаар хийгээд байна. Шинэчлэн боловсруулсан Монгол Улсын нэгдсэн төсвийн 2018 оны төсвийн хүрээний мэдэгдэл, 2019-2020 оны төсөөллийн үндсэн үзүүлэлтүүд нь өргөтгөсөн санхүүжилт хөтөлбөрийн хоёр дахь шатны үнэлгээг хийж Олон улсын валютын сангийн ажлын хэсэгтэй тохирсон. Төсвийн орлого зарлагын чиглэлээр авч хэрэгжүүлэх арга хэмжээ болон төсвийн алдагдлын хязгаартай бүрэн нийцэж байгаа болно. 
Эдийн засгийн өсөлт сэргэж, нүүрсний экспорт нэмэгдэж, голлох ашигт малтмалын үнэ харьцангуй өндөр түвшинд байгаа уул уурхай түүнийг дагасан эдийн засгийн бусад салбарын өсөлтөөс үүдэн бизнесийн орчин харьцангуй идэвхжиж, аж ахуй нэгжүүдийн борлуулалт ашигт ажиллагаа нэмэгдсэнтэй холбоотойгоор батлагдсан төсвийн хүрээний мэдэгдлээс орлого нэмэгдэхээр байна. 
Олон улсын валютын сангийн хөтөлбөрийн эхний шатны үнэлгээ болон хоёр дахь шатны урьдчилсан шатны үнэлгээний хүрээнд Монгол Улсын 2018 оны төсвийн төсөлтэй холбоотойгоор дунд хугацааны макро эдийн засгийн тооцоолол, төсвийн орлого зарлагын төсөөлөл зэрэг үндсэн үзүүлэлтүүд өөрчлөгдөхөөр байна. Энэ дунд хугацааны төсвийн хүрээний мэдэгдэлд тусгагдсан төсвийн үндсэн үзүүлэлтүүдийн хэмжээг өөрчлөх зайлшгүй шаардлагыг бий болгож байна. Дээрх зарчмын дагуу холбогдох өөрчлөлтийг тусгаснаар Монгол Улсын нэгдсэн төсвийн 2018 оны төсвийн хүрээний мэдэгдлийн тэнцвэржүүлсэн орлогын хэмжээ 7 их наяд 231.4 тэрбум төгрөг буюу ДНБ-ий 23.8 хувь, нэгдсэн төсвийн нийт зарлагын дээд хэмжээ 9 их наяд 651.9 тэрбум төгрөг буюу ДНБ-ий 31.8 хувь, нэгдсэн төсвийн тэнцвэржүүлсэн тэнцэл 2 их наяд 420.4 тэрбум төгрөгийн алдагдалтай буюу ДНБ-ий -8 хувьтай байхаар байна.
Байнгын хорооны гишүүд ээ,

Монгол Улсын нэгдсэн төсвийн 2018 оны төсвийн хүрээний мэдэгдэл, 2019-2020 оны төсвийн төсөөллийн тухай хуульд өөрчлөлт оруулах тухай хуулийн төслийн үзэл баримтлалыг хэлэлцэн шийдвэрлэж өгөхийг хүсье. Анхаарал тавьсанд баярлалаа. 
Д.Тогтохсүрэн: - Баярлалаа. Ажлын хэсгийн бүрэлдэхүүн танилцуулъя. Хүрэлбаатар Сангийн сайд, Булгантуяа дэд сайд, Нямаа Төрийн нарийн бичгийн дарга, Ганбат Төсвийн бодлого, төлөвлөлтийн газрын дарга, Батхүрэл Эдийн засгийн бодлогын газрын дарга, Мөнх-Оргил Хөрөнгө оруулалтын газрын дарга, Доржсэмбэд Хөгжлийн санхүүжилтийн газрын дарга, Баттулга Санхүүгийн бодлогын газрын дарга, Билгүүн Хууль, эрх зүйн газрын дарга, Хуягцогт Төсвийн бодлого, төлөвлөлтийн газрын Төсвийн зарлагын хэлтсийн дарга, Алтанзул Төсвийн бодлого, төлөвлөлтийн газрын Төсвийн орлогын хэлтсийн дарга, Өлзийсайхан Төсвийн бодлого, төлөвлөлтийн газрын Төсвийн нэгтгэлийн хэлтсийн дарга, Зоригтбат Санхүүгийн бодлогын газрын Санхүүгийн хөрөнгийн удирдлагын хэлтсийн дарга гэсэн ийм хүмүүс ирсэн байна. 
Хуулийн төслийн үзэл баримтлалтай холбогдуулан асуулт асуух гишүүн байна уу? Кнопоо дарна. Эрдэнэбат гишүүнээр тасаллаа. Мөнхбат гишүүн.
Ж.Мөнхбат: - Хоёр асуулт байгаа. Нэг нь энэ сая Сангийн сайдын үгэнд нүүрсний экспорт нэмэгдэж байгаатай холбогдуулан гэж төсөв дээр ийм зарчим баримталж байгаа гээд тэгсэн. Нүүрсний экспорт өдөрт мянга хэдэн зуун машин гардаг байсан бол дөнгөж хоёр зуухан машин гарч байгаа шүү дээ. Хятадын талаас тавьж байгаа шаардлага шахалттай холбоотойгоор тэгээд яг үүнийгээ нүүрсний экспорт нэмэгдэнэ, нэмэгдэж байгаа гэдэг ийм төсөөллөөр бид нар цаашаа явж болж байгаа юм уу? 
Хоёрдугаарт, дэгийн тухай хуулийн 25.12 төсвийн тухай хуулийн 6.2 энэ заалтыг заавал ингэж оруулах шаардлага байна юм уу, энэ чинь чуулган дээр очих юм бол Их Хурлын гишүүдийн дунд бөөн хэл ам болно. Зардал бууруулж байгаа бол нэмж байгаа бол түүнтэй ижилхэн хэмжээний бууруулах саналаа бас оруулж ирнэ гэдэг чинь хэцүү бөгөөд зовлонтой асуудал шүү дээ. Наадах чинь маргааш чуулганы хуралдаан дээр бас л хэрүүлийн ийм л далим болно доо. Үүнийг хасаад татаад авчих боломж байхгүй юу? Ач холбогдол нь юу юм бэ? Ийм хоёр асуулт байна. 
Д.Тогтохсүрэн: - Хүрэлбаатар сайд хариулъя. 
Ч.Хүрэлбаатар: - Эдийн засгийн хүсэлттэй холбоотой бид нар нүүрсний экспортоос орлого нэмэгдүүлнэ гэж үзээгүй. Сая уншигдахдаа тэгээд уншигдсан шүү уучлаарай гэдгээ би хэлье. Ерөнхийлөгчийн сонгуулиас өмнө нүүрсний экспорт нэлээн өндөр байсан юм байна лээ. Ерөнхийлөгчийн сонгуулиас хойшоо ний нуугүй аягүй урт дараалал үүссэн. 150 км дараалал үүссэн гэж байгаа. Өдөрт 2000 машин гардаг байсан бол энэ 500-600 руу буусан гэсэн ийм байдлууд хэвээрээ байгаа. Тийм учраас бид нар үүн дээр нэмэгдүүлэх бодол байхгүй байгаа. 
Хятад Улстай хийх яриа хэлцэл, гэрээ хэлцэл дээрээ энэ ажлыг нэлээд олон талаасаа яриад цаашдаа үүн дээр анхаарч явна гэдгийг би хэлье. Одоогийн байдлаар Хятадын элчин сайдтай манай сайд нар уулзаж байгаа, би уулзсан. Энэ экспортыг тээвэрлэлтийг нэмэгдүүлэх дээр анхаарал тавьж өгөөч гэдэг хүсэлтүүдийг тавьсан байгаа. Яг тодорхой эцсийн хариу бол гаргаж ирж өгөөгүй байгаа гэдгийг хэлье.
Хоёрдугаарх нь бол тэр дараагийн хэлэлцэх асуудал дээр Олон улсын валютын сантай хэлэлцээр хийгээд тийм байдлыг нэмбэл хасна гэдэг зарчмыг өмнө нь тохирсон тэр тохирсныхоо дагуу оруулж ирж байгаа юм байна гэж би ойлгож байгаа. 
Д.Тогтохсүрэн: - Эрдэнэбат гишүүн. 
Ж.Эрдэнэбат: - Миний асуух гэж байсан асуултыг үндсэндээ Мөнхбат гишүүн асуучихлаа л даа. Ер нь бол энэ маань өөрөө Улсын Их Хурлын гишүүдийн бүрэн эрхэд халдаж байгаа ийм зүйл болоод тэгээд төсөв батлагдах явцад Их Хурлын гишүүдийн дунд нэлээн маргаан мэтгэлцээн үүсэх вий дээ гэж болгоомжилж байгаа юм. Тийм учраас бас энэ байдлыг энэ хоёр хуульд оруулж байгаа нэмэлт, өөрчлөлтөө бараг хасаад явсан дээр байх. Яагаад вэ гэхээр энэ чинь өмнө нь орж ирсэн зохицуулалт л даа хуульд өөрчлөлт байдлаар тэгж байхад нэлээн Их Хурлын гишүүдийн бүрэн эрхэд халдаж байна гэдэг ийм зүйлүүд тухайн үед чуулган дээр нэлээдгүй их яригдаж байсан шүү дээ. Үүнийг хуучин Их Хурлын гишүүнээр ажиллаж байсан гишүүд бүгд мэдэж байгаа байх. Тийм учраас хасахгүй бол нэг л төсөв батлагдах явцад богино хугацаа байгаа үед нэлээн асуудал үүсэж магадгүй дээ гэсэн ийм зарчмын байр суурьтай байгаа. Тэгээд би энэ зарчмын зөрүүтэй саналын томьёолол бичиж байна. Тэгээд үүнийгээ өгье гэж бодож байна. 
Д.Тогтохсүрэн: - Хүрэлбаатар сайд.
Ч.Хүрэлбаатар: - Энэ хэлэлцэх эсэхээ шийдэж байгаа тийм ээ? Эхлээд хэлэлцэх эсэхээ шийдээд тэгээд хэлэлцүүлгийн явц дунд яриад явах байх гэж бодож байгаа. Засгийн газрын өргөн барьсан төсөв Их Хурал дээр ирээд өөрчлөгдөөд байна гэдэг зүйл Олон улсын валютын сангийн хөтөлбөрийг авч явах үед нэлээд яригдаад ингээд оруулчихсан юм байна лээ. Яг Олон улсын валютын сантай би энэ чиглэлээр үнэхээр ярьж амжаагүй. Тэгэхээр нэгэнт одоогийн байдлаар Олон улсын валютын сантай тохироод явж байгаа хөтөлбөр дээр суусан арга хэмжээнийхээ дагуу оруулж ирж байгаа юм байна гэж би ойлгож байгаа. Энэ чиглэлээр нарийвчилж сайн ярьж арай амжаагүй байгаа юм. 

Д.Тогтохсүрэн: - Раднаасэд гишүүн дараа нь асуулт асууна. 
Ш.Раднаасэд: - Нэмэх юм бол хас гэж байна тийм үү зөрүүлээд? Энэ чинь дэгийн хууль дээр Улсын Их Хурлын дэг дээр бас өөрчлөлт хийж байгаа байхгүй юу. Ийм зүйл нэммээр байна гэдэг хаа хамаагүй газраас нэг гишүүний үүнийг хасъя гээд явуулдаг. Энэ бүгдийн цаана зорилго зорилт байгаа шүү дээ. Тэрийг нь үл тоогоод ингээд нөгөө юмаа тайлбарлах боломжгүйгээр зарим гишүүдийнхээ юмыг хасаад зарим дээр нь нэмдэг ийм утгагүй юм бий болчих вий дээ. Үүнийгээ задгай хийчих юм уу, заавал хамт оруул гэж байна шүү дээ. Ийм байшин баримаар байна гээд явах юм бол энэ байшингаасаа үүн дээр нь тавих юм гээд Архангай аймгийн гурван гишүүн байхгүй Архангай аймгийн үүнийг хасаад үүн дээр нэмэх юм гэж юм ярих нь байна шүү дээ, жишээлбэл. Энэ чинь бөөн хэрүүлийн алим болгох юм биш биз. Дэг дээр хамаагүй ингэж юм хийх чинь мэдэхгүй дээ. Үүнийгээ ер нь яаж харж байгаа юм бол яг энэ дэгийн өөрчлөлтөө үзмээр байна. 
Д.Тогтохсүрэн: - Тэгэхээр Хүрэлээ айд саяынх дээр хариулах уу? Ер нь бол ийм саяын Эрдэнэбат гишүүний, Раднаа гишүүний ярьсан юм үүний дараагийн хоёр дахь асуудал юм дагасан хуулиараа. Одоогийн ярьж байгаа юм бол төсвийн хүрээний мэдэгдэл буюу нөгөө хүснэгтээр явна шүү дээ, 2018, 2019, 2020 оны. Хүрэлбаатар сайдын микрофон.
Ч.Хүрэлбаатар: - Хоёр асуудал хоёулаа зэрэг хэлэлцэгдэж байна гээд ойлгож байна. Нэмбэл хас гэдэг зарчмыг энэ оны 4 сард баталчихсан Олон улсын валютын сантай хамтарч хэрэгжүүлэх хөтөлбөр дотроо суулгачихсан юм байна лээ. Өөрөөр хэлбэл, би ажил авангуутаа үүнийг санаачилж оруулж ирж байгаа зүйл. Өмнөх төсвийг дагаж өргөн баригдаад дахиад буцаагдаад татагдсан ийм л өөрчлөлт. Олон улсын валютын сантай үүнийг тохироод ингэе гээд шийдвэрлэчихсэн асуудал. Өмнө нь бас өргөсөн юм. Өмнө нь өргөсөн тэр асуудал хэвээрээ орж ирж байгаа. Тэгээд Олон улсын валютын сантай тохирсныхоо дагуу оруулж ирж байгаа юм. 
Д.Тогтохсүрэн: - Одоо бид нарын хэлэлцэж байгаа асуудал төсвийн хүрээний мэдэгдэл байгаа. Саяын гишүүдийн ярьсан асуудал дараагийн асуудал байгаа. Тийм учраас эхлээд төсвийн хүрээний мэдэгдэлтэй холбоотой асуудлаа хэлэлцээд дуусъя бүгдээрээ. Түүний дараа дараагийн асуудлаа ярья. Гишүүд асуулт асууж хариулт авлаа гэж дууслаа. Хуулийн төслийн үзэл баримтлалтай холбогдуулан үг хэлэх гишүүн байна уу? Энэ зөвхөн төсвийн хүрээний мэдэгдэл шүү. Дагасан хууль биш, дараа нь ярина. Төсвийн хүрээний мэдэгдэлтэй холбогдуулаад үг хэлэх гишүүн алга байна. 
Хуулийн төслийн үзэл баримтлалыг хэлэлцэх эсэх асуудлаар санал хураалт явуулъя.

Монгол Улсын нэгдсэн төсвийн 2018 оны төсвийн хүрээний мэдэгдэл, 2019-2020 оны төсвийн төсөөллийн тухай хуульд өөрчлөлт оруулах тухай хуулийн төслийн үзэл баримтлалыг хэлэлцэх нь зүйтэй гэсэн томьёоллоор санал хураалт явуулъя. Санал хураалт. 
Санал хураалтад 14 гишүүн оролцож, 92.9 хувийн саналаар саналыг дэмжсэн байна. Санал хураалт дууслаа. 
Хуулийн төслийн үзэл баримтлалыг хэлэлцэх талаар Байнгын хорооноос гарах санал, дүгнэлтийг чуулганы нэгдсэн хуралдаан дээр Улсын Их Хурлын гишүүн Батнасан гишүүн танилцуулах уу? Танилцуулах саналтай гишүүн байна уу? Маргааш байх уу? Хэн танилцуулах уу? Тэмүүлэн гишүүн танилцуулчих уу? Тэмүүлэн гишүүн танилцуулахаар тохирлоо. 

Монгол Улсын нэгдсэн төсвийн 2018 оны төсвийн хүрээний мэдэгдэл, 2019-2020 оны төсвийн төсөөллийн тухай хуульд өөрчлөлт оруулах тухай хуулийн төслийн үзэл баримтлалыг хэлэлцэх эсэх асуудлыг хэлэлцэж дууслаа. 

Дараагийн асуудалдаа оръё. 

Монгол Улсын 2018 оны төсвийн тухай хууль, Нийгмийн даатгалын сангийн 2018 оны төсвийн тухай, Эрүүл мэндийн даатгалын сангийн 2018 оны төсвийн тухай хуулийн төслүүдийн хамт өргөн мэдүүлсэн 15 хууль, 2 тогтоолын төслүүд Засгийн газар 2017 оны 10 дугаар сарын 27-ны өдөр өргөн мэдүүлсэн, үзэл баримтлалыг хэлэлцэх тухай асуудал байна. 

Хоёр. Монгол Улсын 2018 оны төсвийн тухай, Нийгмийн даатгалын сангийн 2018 оны төсвийн тухай, Эрүүл мэндийн даатгалын сангийн 2018 оны төсвийн тухай хуулийн төслүүдтэй хамт өргөн мэдүүлсэн хууль, Улсын Их Хурлын тогтоолын төслүүд /Засгийн газар 2017.10.27-ны өдөр өргөн мэдүүлсэн, төслийн үзэл баримтлалыг хэлэлцэх эсэх/

Төсөл санаачлагчийн илтгэлийг Сангийн сайд Хүрэлбаатар танилцуулна. Хүрэлээ сайдыг урьж байна.

Ч.Хүрэлбаатар: - Монгол Улсын 2018 оны төсвийн тухай, Нийгмийн даатгалын сангийн 2018 оны төсвийн тухай, Эрүүл мэндийн даатгалын сангийн 2018 оны төсвийн тухай хуулийн төслүүдийн дагалдах хууль тогтоомжуудын талаар та бүгдэд танилцуулга хийе.
1.Монгол Улсын 2018 оны төсвийн тухай хуулийг дагалдуулан Төсвийн тухай хуульд нэмэлт, өөрчлөлт оруулах тухай, Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай, Хүүхэд харах үйлчилгээний тухай хуульд нэмэлт, өөрчлөлт оруулах тухай, Ашигт малтмалын тухай хуульд нэмэлт, өөрчлөлт оруулах тухай, Хуулийн этгээдийн улсын бүртгэлийн тухай хуульд нэмэлт, өөрчлөлт оруулах тухай, Эд хөрөнгө өмчлөх эрх, түүнтэй холбоотой эд хөрөнгийн бусад эрхийн улсын бүртгэлийн тухай хуульд нэмэлт оруулах тухай, Татварын ерөнхий хуульд нэмэлт, өөрчлөлт оруулах тухай, Газрын тухай хуульд нэмэлт оруулах тухай, Аж ахуй нэгжийн орлогын албан татварын тухай хуульд нэмэлт, өөрчлөлт оруулах тухай, Хувь хүний орлогын албан татварын тухай хуульд нэмэлт оруулах тухай, Татварын ерөнхий хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төсөл, Монгол Улсын 2018 оны төсөв батлагдсантай холбогдуулан авах арга хэмжээний тухай Улсын Их Хурлын тогтоолын төслийг;
2.Нийгмийн даатгалын сангийн 2018 оны төсвийн тухай хуулийн төслийг дагалдуулан Малчин хувиараа хөдөлмөр эрхлэгчийн тэтгэврийн даатгалын шимтгэлийг нөхөн төлүүлэх тухай хуульд өөрчлөл оруулах тухай болон Нийгмийн даатгалын сангаас олгох тэтгэвэр тэтгэмжийн тухай хуульд нэмэлт, өөрчлөлт оруулах тухай хуульд өөрчлөлт оруулах тухай хуулийн төслүүдийг;
3.Эрүүл мэндийн даатгалын сангийн 2018 оны төсвийн тухай хуулийн төслийг дагалдуулан Эрүүл мэндийн даатгалын сангийн тухай хуульд нэмэлт, өөрчлөлт оруулах тухай, Монгол Улсын Засгийн газрын тухай хуульд нэмэлт оруулах тухай, Засгийн газрын тусгай сангийн тухай хуульд өөрчлөлт оруулах тухай хуулийн төслүүд болон Төрийн захиргааны байгууллагын тогтолцоо, бүтцийн ерөнхий бүдүүвчийг шинэчлэн батлах тухай Монгол Улсын Их Хурлын тогтоолын хавсралтад нэмэлт, өөрчлөлт оруулах тухай Монгол Улсын Их Хурлын тогтоолын төслийг тус тус боловсрууллаа. 
Байнгын хорооны хурал даргалагч, эрхэм Байнгын хорооны гишүүд ээ,
Монгол Улсын Засгийн газрын өргөн мэдүүлсэн Монгол Улсын 2018 оны төсвийн тухай, Нийгмийн даатгалын сангийн 2018 оны төсвийн тухай, Эрүүл мэндийн даатгалын сангийн 2018 оны төсвийн тухай хуулийн төслүүдийн дагалдах хууль тогтоолуудын төслүүдийг хэлэлцэн шийдвэрлэж өгөхийн хүсье.
Д.Тогтохсүрэн: - Баярлалаа Сангийн сайдад. Ажлын хэсэг өмнөх хэлэлцсэн асуудалтай холбогдуулан орж ирсэн ажлын хэсэг хэвээрээ юм байна. Эхлээд горимын санал хураалгая гэж бодож байна. 15 хууль, 2 тогтоол байгаа юм. Тус бүрд нь хэлэлцэхээр хугацаа зарах учраас хамтад нь хэлэлцвэл яасан юм бэ гэсэн горимын санал байгаа юм. Эхлээд горимын саналаа явж байгаад дараа нь асуулт асуух юм. 15 хууль нэг бүрчлэн гэж байгаа юм. Санал хураахдаа нэг бүрчлэн явна. Зүгээр хэлэлцэхдээ 15 хууль, 2 тогтоолын төслөө хамтад нь хэлэлцээд үг хэлэх асуулт хоёр нь нэг явна. Санал хураалт нь тусдаа явна гэсэн үг шүү дээ. Тэгж тохироод хэдүүлээ горимын санал буюу хамтад нь хэлэлцье гэдэг горимын саналаар эхлээд санал хураагаад шийдье гэж бодоод байгаа юм. Тэгэх үү? Тэгвэл саяын гаргасан горимын саналаар 15 хууль, 2 тогтоолын төслөө хамтад нь хэлэлцье гэдгээр эхлээд санал хураалт явуулъя тэгэх үү? Санал хураалт, горимын саналаар санал хураалт явуулж байна.
15 гишүүн оролцож, 100 хувийн саналаар горимын саналыг дэмжсэн байна.
Одоо хууль, тогтоолын төсөлтэй холбогдуулаад асуулт асуух гишүүн байна уу? Мөнхбат гишүүнээр асуулт асуух гишүүнийг тасаллаа. Мөнхбат гишүүн.
Ж.Мөнхбат: - Ноднин Төсвийн хуулийг батлахдаа эрүүл мэндийн даатгалыг тусад нь гаргана гэж байгаад буцаагаад нэг багцалсан л даа. Тэгээд яг энэ чинь нөгөө салбар салбар дээр нь асуудлууд нь явдаг учраас нийгмийн даатгал, эрүүл мэндийн даатгал хоёрыг ер  нь салгах нь зөв юм байна гэдгийг л олон хүн ярьдаг юм байна лээ. Тэгээд үүнийг Эрүүл мэндийн даатгалын сангийн тухай хууль өөрчлөлт ороод явж байна. Тэгэхээр үүнийг салгаад явчих боломж хэр байгаа вэ гэж нэг асуулт байна. 
Ашигт малтмалын тухай хуулийн хуучин 24.2-ыг ингээд байхгүй болгож байгаа юм байна гэж ойлголоо. Тэгэхээр хайгуулын лиценз эзэмшиж байгаа талбайнаас лиценз эзэмшиж байгаа хүн компани нь өргөдөл гаргаагүй бол тусгай зөвшөөрөл олгох талбайг солбицлоор тогтоогоод нийтэд мэдээлнэ гэдэг ийм нэмэлт орж ирж байгаа юм л даа. Тэгэхээр солбицлоор тогтоогоод нийтэд сонин дээр юм уу, сайт дээр тавих юм шиг байна. Солбицлоор тогтооно гэдэг нь юу гэсэн үг үү? Тухайн тэр уртраг өргөрөг гэдэг энэ тэр юмыг нь яагаад явах юм уу, энэ чинь зөвхөн лицензийн наймааг олшруулах ийм юм руу түлхэж байгаа алхам болох уу? Эрх мэдлийг хэтэрхий төвлөрүүлж байгаа асуудал болж хувирах уу? 
Д.Тогтохсүрэн: - Хүрэлбаатар сайд ажлын хэсэг 3 уу, 2 уу микрофон? Ажлын хэсгийн микрофон өгье. 4 номер.
Э.Алтанзул: - Сангийн яамны Орлогын хэлтсийн дарга Алтанзул байна. Мөнхбат гишүүний асуултад хариулъя. Ашигт малтмалын хуульд нэмэлт, өөрчлөлт оруулж байгаа одоогийн зарчим нь одоо байгаа хайгуулын лиценз маань эрдсийн хуримтлалтай хэсгээс хамаараад нэг нь өргөдлөөр буюу дарааллаар, нөгөөдөх нь сонгон шалгаруулалтаар явдаг одоогийн тогтоц нь тийм байгаа. Шинэ хуулийн өөрчлөлт нь болохоор өргөдлийг нь сонгон шалгаруулалт руу шилжүүлэх ийм хуулийн өөрчлөлт байгаа. Тэгээд ерөнхийдөө хайгуулын талбайн нийт хэмжээг Засгийн газрын тогтоолоор тогтоодог юм байна лээ. Энэ хуулийн хэллэг нь түүгээрээ үлдчихсэн байгаа. Түрүүний солбилцолтой холбоотой. 
О.Хуягцогт: - Төсвийн зарлагын хэлтсийн дарга Хуягцогт. Эрүүл мэндийн даатгалын тухай хуулийг 2015 оны 01 дүгээр сарын 29-нд шинэчлэн найруулж Их Хурлаас баталсан. Энэ анх батлагдсан хувилбараар Эрүүл мэндийн даатгалын санг бие даалгаж ажиллуулах ийм зохицуулалтыг тусгасан байсан 2016 оноос. Гэвч тухайн үед төсвийн боломжгүй шинэ бүтэц бий болох гээд байсан учраас хэрэгжилтийг хойшлуулсан. Хоёрдугаарт, 2016 оны Улсын Их Хурлын сонгуулийн үр дүнд шинээр байгуулагдсан Засгийн газраас энэ хоёр бүтцийг тусад нь биш нэг байхаар зохион байгуулж ажиллая гэж холбогдох бүтэц зохион байгуулалтыг хийгээд явсан байсан. Одоо энэ төсөл дээр бол анх батлагдсан концепциор нь буюу хоёр тусад нь ажиллахаар хуулийн төсөл холбогдох бүтцийн өөрчлөлтийг боловсруулж орж ирж байгаа. Гэхдээ орон тоо нэмэгдэхгүй байхаар одоогийн орон тоонд нь ажиллуулахаар ийм хувилбараар төсвийн төсөлд тусгаж оруулж ирсэн байгаа. Бие даана, санг бол агентлаг нь энэ асуудлыг хариуцаад эрүүл мэнд, нийгмийн даатгалын ерөнхий газар гэж байгааг хоёр тусад нь ажиллуулна. Эрүүл мэндийн даатгалын ерөнхий газар гэж байгуулна. Энэ бүтэц маань Эрүүл мэндийн сайдын багцын харьяанд үйл ажиллагаа явуулахаар ингэж төслийг боловсруулж орж ирсэн байгаа.  
Д.Тогтохсүрэн: - Хууль, тогтоолын төсөлтэй холбогдуулаад Улсын Их Хурлын гишүүд асуулт асууж, хариулт авлаа. Хууль, тогтоолын төсөлтэй холбогдуулаад үг хэлэх гишүүн байна уу? Санал хэлэх гишүүн байна уу? Раднаасэд, Мөнхбат гишүүнээр тасаллаа. Раднаасэд гишүүн. 
Ш.Раднаасэд: - Ашигт малтмалын хуулийн 7-ийн 17.2 дээр өөрчлөлт орсон байна. Орон нутгаас санал авдаг лиценз хүссэн тухайн талбай хамаарч байгаа. Аймаг нийслэлийн иргэдийн Хурал, аймаг нийслэлийн Засаг дарга мэдэгдэл хүсэлт ирэнгүүт хүлээн аваад сумаасаа асуух юм байна. Сумын Хурлын болон аймгийн иргэдийн Төлөөлөгчдийн Хурлын Тэргүүлэгчдийн саналыг гэж байгаа юм. Тэгээд 45 хоногийн дотор сумаасаа аваад дараа нь аймгаасаа аваад 45 хоногийн дотор яах эсэх хариугаа өг гэж байгаа юм. 45 өнгөрвөл зөвшөөрсөн гэж үзнэ гээд энэ чинь жинхэнэ айхавтар юм руу хөтөлнө дөө. Сум тэгье гээд аймаг нь тэгье гээд эсвэл сум нь үгүй гээд хоорондоо зөрдөг. Бие биеэ идсэн уусан авдаг хийсэн гэдгээр ялгадаг. Одоо орон нутаг дээр яг ийм байна. 
Нөгөө төрийн бус байгууллага нөхөрлөлөөр орж байгаа нөхөн сэргээлтийн хэлбэрээр оруулж байгаа юмыг сум нь зөвшөөрдөг, аймаг нь зөвшөөрдөггүй. Эсвэл аймаг нь зөвшөөрдөг, сум нь зөвшөөрдөггүй үүнээсээ болоод тэр ч дарга үүнтэй холбоотой, үүнээс мөнгө төгрөг авсан гээд ингээд битүү орон нутгийн эрх барьж байгаа хүмүүсийг ерөөсөө бүхэлд нь идээч, уугч болгоод дуусгаж байгаа юм. Үүнийг эсвэл нэг талд нь бөөгнөрүүлээд зөвшөөрлийг нь аймаг дээр нь өгдөг ийм хэлбэр рүү хийхгүй бол сумыг давхардуулах шаардлага байхгүй. Эсвэл аймгийг нь хасаад сумаас нь авдаг. Энэ хоёр чинь хэрэлдсээр байгаад 45 хононо, аягүй бол энэ хугацаанд тэгээд зөвшөөрсөн гэж үзээд ингээд явдаг аль ч үгүй байдал руу очих юм байна. Аль аль нь айгаад хөдөлж чадахгүй ийм юм хаягдаад 17.2-ыг заавал тэгж эрх мэдлийг нь хоёуланд нь өгч байх ямар шаардлага байна гэж хэлэх гээд байна л даа. 
Д.Тогтохсүрэн: - Мөнхбат гишүүн.
Ж.Мөнхбат: - Би яг Раднаасэд гишүүнтэй адил саналтай байна. Энэ яг орон нутгийн хэрүүл байхгүй юу. Жишээлбэл, зөвшөөрсөнд тооцогдоод ямар нэгэн хэл амгүй хийнэ гэхэд аль нэг дээр нь маргаан гаргаад болж байгаа юм. Сум дээр нь юм уу аймаг дээр нь тэгээд тэрийг нь лоббидоход наад 45 хоног чинь өнгөрнө. Тэгээд 45 хоног өнгөрөх юм бол энэ чинь автоматаар зөвшөөрсөнд тооцогдоод яваад өгөх нь байна шүү дээ. Тэгэхээр одоо энэ орон нутагт лиценз эзэмшдэг, хууль бусаар гол ус цөөрмийн эх дээр алтны уурхай ажиллуулаад байгаль сүйтгээд байгаа гэдэг хэл ам чинь ерөөсөө энэ. Сумын эрх мэдэлтнүүдтэй нэг хуйвалдана. Тусад нь аймгийнхантай нэг хуйвалдана. Тэгээд энэ хоёрыг хооронд нь зөрчилдүүлээд хаяхад наадах чинь автоматаар лиценз эзэмшээд явж байгаа юм байна шүү дээ. Үүнийг ингэж өгч болохгүй. Наадах чинь замбараагаа алдах юмны чинь үндсийг энэ хуулийн өөрчлөлтөөр бид нар тавьж өгч байгаа юм. Нэг талд нь гаргах хэрэгтэй. Нэг талд нь гаргаад дээрээс нь ялангуяа нэг том зовлон байдаг бол сумын нутаг дэвсгэр дээр байгаа ордод аймаг нь зөвшөөрөл өгөөд яваад байхаар сум дээр бөөн хэл ам болдог байхгүй юу. Тэгэхээр аймаг нийслэл гэдэг юмыг ер нь авч хаясан нь зөв. Тэгээд сумын иргэдийн Хурал нь сумынхаа ард иргэдтэйгээ багийн иргэдтэйгээ ярьж байгаад энэ асуудлаа шийддэг болгож явуулахгүй бол наадах чинь жинхэнэ авлига бөгөөд холион бантангийн эхлэл эндээс тавигдана шүү. 
Д.Тогтохсүрэн: - Баярлалаа. Гишүүд үг  хэлж дууслаа. Одоо санал хураалт явуулъя. Хуулийн төслийн үзэл баримтлалын талаар санал хураалт явуулъя. Хууль тус бүрээр явуулна 15 хууль, 2 тогтоол байгаа.
1.Төсвийн тухай хуульд бичих чинь дараагийн юманд орно шүү дээ, анхны хэлэлцүүлэгт. Одоо хэлэлцэх эсэх байгаа юм. Төсвийн тухай хуульд нэмэлт, өөрчлөлт оруулах тухай хуулийн төслийн үзэл баримтлалыг хэлэлцэх нь зүйтэй гэсэн санал хураалт явуулъя гэж бодож байгаа юм. Санал хураалт. Төсвийн тухай хуулийн нэмэлт, өөрчлөлт оруулах тухай хуулийн төслийн үзэл баримтлалыг хэлэлцэх нь зүйтэй гэснээр санал хураалт явуулъя. Санал хураалт. 

15 гишүүн оролцож, 93.3 хувийн саналаар дэмжсэн байна энэ саналыг.
2.Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслийн үзэл баримтлалыг хэлэлцэх нь зүйтэй гэснээр санал хураалт явуулъя. Санал хураалт. Дотор нь олон асуудал байгаа юм хэлэлцүүлэх явцад.
15 гишүүн оролцож, 100 хувийн саналаар дэмжсэн байна. 
3.Хүүхэд харах үйлчилгээний тухай хуульд нэмэлт, өөрчлөлт оруулах тухай хуулийн төслийн үзэл баримтлалыг хэлэлцэх нь зүйтэй гэсэн томьёоллоор санал хураалт явуулъя. Санал хураалт.

100 хувийн саналаар дэмжсэн байна.

4.Ашигт малтмалын тухай хуульд нэмэлт, өөрчлөлт оруулах тухай хуулийн төслийн үзэл баримтлалыг хэлэлцэх нь зүйтэй гэсэн томьёоллоор санал хураалт явуулъя. Санал хураалт.

15 гишүүн оролцож, 100 хувийн саналаар дэмжсэн байна. 
5.Хуулийн этгээдийн улсын бүртгэлийн тухай хуульд нэмэлт, өөрчлөлт оруулах тухай хуулийн төслийн үзэл баримтлалыг хэлэлцэх нь зүйтэй гэсэн томьёоллоор санал хураалт явуулъя. Санал хураалт.

15 гишүүн оролцож, 100 хувийн саналаар дэмжсэн байна. 
6.Татварын ерөнхий хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төслийн үзэл баримтлалыг хэлэлцэх нь зүйтэй гэсэн томьёоллоор санал хураалт явуулъя. Санал хураалт.

15 гишүүн оролцож, 100 хувийн саналаар дэмжсэн байна.
7.Татварын ерөнхий хуульд нэмэлт, өөрчлөлт оруулах тухай хуулийн төслийн үзэл баримтлалыг хэлэлцэх нь зүйтэй гэсэн томьёоллоор санал хураалт явуулъя. 
15 гишүүн оролцож, 100 хувийн саналаар дэмжсэн байна. 

8.Газрын тухай хуульд нэмэлт, өөрчлөлт оруулах тухай хуулийн төслийн үзэл баримтлалыг хэлэлцэх нь зүйтэй гэсэн томьёоллоор санал хураалт явуулъя. 

15 гишүүн оролцож, 86.7 хувийн саналаар дэмжсэн байна. 

9.Аж ахуй нэгжийн орлогын албан татварын тухай хуульд нэмэлт, өөрчлөлт оруулах тухай хуулийн төслийн үзэл баримтлалыг хэлэлцэх нь зүйтэй гэсэн томьёоллоор санал хураалт явуулъя. 

15 гишүүн оролцож, 100 хувийн саналаар дэмжсэн байна. 

10.Хувь хүний орлогын албан татварын тухай хуульд нэмэлт, өөрчлөлт оруулах тухай хуулийн төслийн үзэл баримтлалыг хэлэлцэх нь зүйтэй гэсэн томьёоллоор санал хураалт явуулъя. 

15 гишүүн оролцож, 100 хувийн саналаар уг саналыг дэмжсэн байна. 

11.Малчин, хувиараа хөдөлмөр эрхлэгчийн тэтгэврийн даатгалын шимтгэлийг нөхөн төлөх тухай хуульд нэмэлт, өөрчлөлт оруулах тухай хуулийн төслийн үзэл баримтлалыг хэлэлцэх нь зүйтэй гэсэн томьёоллоор санал хураалт явуулъя. Санал хураалт.

15 гишүүн оролцож, 100 хувийн саналаар дэмжсэн байна. 

12.Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай хуульд өөрчлөлт оруулах тухай хуулийн төслийн үзэл баримтлалыг хэлэлцэх нь зүйтэй гэсэн томьёоллоор санал хураалт явуулъя. 

15 гишүүн оролцож, 100 хувийн саналаар 12 дахь санал дэмжлээ. 

13.Эрүүл мэндийн даатгалын тухай хуульд нэмэлт, өөрчлөлт оруулах тухай хуулийн төслийн үзэл баримтлалыг хэлэлцэх нь зүйтэй гэсэн томьёоллоор санал хураалт явуулъя. 

15 гишүүн оролцож, 93.3 хувийн саналаар дэмжигдсэн байна. 

14.Монгол Улсын Засгийн газрын тухай хуульд нэмэлт, өөрчлөлт оруулах тухай хуулийн төслийн үзэл баримтлалыг хэлэлцэх нь зүйтэй гэсэн томьёоллоор санал хураалт явуулъя. 

15 гишүүн оролцож, 93.3 хувийн саналаар дэмжсэн байна. 

15.Засгийн газрын тусгай сангийн тухай хуульд өөрчлөлт оруулах тухай хуулийн төслийн үзэл баримтлалыг хэлэлцэх нь зүйтэй гэсэн томьёоллоор санал хураалт явуулъя. 

15 гишүүн оролцож, 100 хувийн саналаар 15 дахь саналыг дэмжсэн байна. 15 хууль батлагдсан. 16 дахь нь тогтоолын төсөл байна. 
16.”Монгол Улсын 2018 оны төсөв батлагдсантай холбогдуулан авах арга хэмжээний тухай” Монгол Улсын Их Хурлын тогтоолын төслийн үзэл баримтлалыг хэлэлцэх нь зүйтэй гэсэн томьёоллоор санал хураалт явуулъя. 

15 гишүүн оролцож, 100 хувийн саналаар дэмжсэн байна. 

17.”Тогтоолын хавсралтад нэмэлт, өөрчлөлт оруулах тухай” Монгол Улсын Их Хурлын тогтоолын төслийн үзэл баримтлалыг хэлэлцэх нь зүйтэй гэсэн томьёоллоор санал хураалт явуулъя. 

15 гишүүн оролцож, 93.3 хувийн саналаар 17 дахь саналыг дэмжсэн байна. 

Санал хураалт явуулж дууслаа. Хууль, тогтоолын төслийн үзэл баримтлалыг хэлэлцсэн талаар Байнгын хорооны санал, дүгнэлтийг чуулганы нэгдсэн хуралдаанд Улсын Их Хурлын гишүүн Амарзаяа танилцуулах уу? Амарзаяа гишүүн танилцуулна гээд тогтлоо. 

Монгол Улсын 2018 оны төсвийн тухай, Нийгмийн даатгалын сангийн 2018 оны төсвийн тухай, Эрүүл мэндийн даатгалын сангийн 2018 оны төсвийн тухай хуулийн төслүүдийн хамт өргөн мэдүүлсэн хууль, тогтоолын төслүүдийн үзэл баримтлалыг хэлэлцэх эсэх асуудлыг хэлэлцэж дууслаа. 

Байнгын хорооны хуралдаанаар хэлэлцэх асуудал дууссан тул Байнгын хорооны хуралдааныг хаасныг мэдэгдье. Гишүүдэд баярлалаа. 
Дууны бичлэгээс буулгасан:


ПРОТОКОЛЫН АЛБАНЫ                                          

